
നക്ഷത്ര ചിഹ്നം ഇല്ലാത്ത ചോദ്യം നം. 995 12-06-2024 - ൽ മറുപടിയ്ക്

വന്യജീവി ആക്രമണം

ചോദ്യം ഉത്തരം

ശ്രീ. പി. മമ്മിക്കുട്ടി
ശ്രീ. എ. കെ. ശശീന്ദ്രൻ

(വനം-വന്യജീവി വകുപ്പ് മന്ത്രി)

(എ) സംസ്ഥാനത്ത് വന്യജീവി ആക്രമണം മുന്‍
വര്‍ഷങ്ങളെ അപേക്ഷിച്ച് കൂടുതലാകാന്‍
കാരണമെന്തെന്ന് വിശദമാക്കാമോ;

(എ) ചുവടെ പറയുന്ന കാരണങ്ങൾമൂലം
ജനവാസമേഖലകളിൽ വന്യമൃഗങ്ങളുടെ സാന്നിദ്ധ്യം
പതിവിലുപരിയായി ശ്രദ്ധയിൽ പെട്ടിട്ടുണ്ട്.

1. കാടിനു ചുറ്റുമുളള കൃഷിയിടങ്ങളുടെ വിസ്തൃതി
വര്‍ദ്ധിച്ചിരിക്കുന്നു. കൃഷി സമ്പ്രദായം മാറി, കര്‍ഷകർ
കരിമ്പ്, വാഴ പോലുള്ള വാണിജ്യവിളകൾ വര്‍ദ്ധിച്ച
തോതിൽ കൃഷി ചെയ്യാനാരംഭിച്ചു.

2.വന്യമൃഗങ്ങളുടെ എണ്ണത്തിലുള്ള ഏറ്റക്കുറച്ചിലുകള്‍.

3.മനുഷ്യരും, വളര്‍ത്തു മൃഗങ്ങളും വന്യജീവി
മേഖലകളില്‍ സഞ്ചരിക്കുന്നതും തങ്ങുന്നതും
അപകടങ്ങള്‍ക്ക് ഇടയാക്കുന്നു.

4.ആവാസ മേഖലകള്‍ ചെറുകഷണങ്ങളായി മുറിഞ്ഞു
പോകുന്നത് മൂലം വന്യമൃഗങ്ങളുടെ സ്വൈരവിഹാരം
തടസ്സപ്പെടുന്നതിനും വന്യജീവികൾ ജനവാസ
മേഖലകളിലേക്ക് ഇറങ്ങുന്നതിനും കാരണമാകുന്നു.

5.അധിനിവേശ വിദേശ സസ്യങ്ങളും ജീവികളും
വന്യജീവികള്‍ക്ക് ഭക്ഷ്യ ലഭ്യത കുറയ്ക്കുന്നു.

6.യൂക്കാലിപ്റ്റ്സ്, അക്കേഷ്യ, മാഞ്ചിയം, വാറ്റില്‍
മുതലായ വിദേശയിനം സസ്യങ്ങള്‍ വനത്തിനുളളിലും

പുല്‍മേടുകളിലും മറ്റും തോട്ടമായി മുന്‍കാലങ്ങളിൽ നട്ടു
വളര്‍ത്തിയത് ആവാസ വ്യവസ്ഥകളുടെ

ഗുണനിലവാരം നശിപ്പിച്ചു.

7.ആധുനിക വാര്‍ത്താവിനിമയ വിവര സങ്കേതിക
സൗകര്യങ്ങള്‍ വര്‍ദ്ധിച്ച അളവില്‍
ഉപയോഗപ്പെടുത്തുന്നത് മൂലം മനുഷ്യ-വന്യമൃഗ
സംഘര്‍ഷങ്ങൾ കൂടുതലായി റിപ്പോര്‍ട്ട്
ചെയ്യപ്പെടുന്നുണ്ട്.

വനമേഖലയിലും വനത്തോട് ചേര്‍ന്നുള്ള
പ്രദേശങ്ങളിലും മാലിന്യം നിക്ഷേപിക്കുന്ന പ്രവണത
പൊതുജനങ്ങളുടെ ഭാഗത്തുനിന്നും കാണുന്നു. പ്രസ്തുത
മാലിന്യങ്ങള്‍ ഭക്ഷിക്കാന്‍ വന്യമൃഗങ്ങള്‍
എത്തിച്ചേരുന്നതും ജനവാസ മേഖലകളിലെ
അവയുടെ സാന്നിദ്ധ്യത്തിന് ഒരു കാരണമായി
വിലയിരുത്തുന്നു.

(ബി) വന്യജീവികളുടെ ആക്രമണത്തിന് നിരന്തരമായി
ഇരയാകുന്ന വനാതിര്‍ത്തിയില്‍ താമസിക്കുന്ന
ജനങ്ങളുടെ ജീവനും കൃഷിയും സംരക്ഷിക്കുന്നതിന്
പുതിയ കാലഘട്ടത്തിനനുസരിച്ച് എന്ത് നടപടി
സ്വീകരിക്കാന്‍ കഴിയുമെന്ന് വിശദമാക്കാമോ?

(ബി) മനുഷ്യ-വന്യമൃഗ സംഘർഷം ലഘൂകരിക്കുന്നതിനായി
വനം വകുപ്പ് വിവിധ കർമ്മ പദ്ധതികൾ നടപ്പിലാക്കി
വരുന്നുണ്ട്. വന്യമൃഗങ്ങളുടെ സാന്നിദ്ധ്യമുള്ള

ജനവാസ മേഖലയോട് ചേർന്ന് സൗരോർജ്ജ വേലി,
ട്രഞ്ച്, ജൈവ വേലികൾ എന്നിവ നിർമ്മിച്ചിട്ടുണ്ട്.
വനസംരക്ഷണ സമിതികളിലൂടെയും ജനജാഗ്രത

സമിതികളിലൂടെയും കൃത്യമായ ബോധവത്ക്കരണം
പൊതുജനങ്ങൾക്ക് നൽകുകയും മനുഷ്യ-വന്യമൃഗ
സംഘർഷം കൂടുതലുളള മേഖലകളിൽ വാച്ചർമാരെ
നിയോഗിക്കുകയും, നിരീക്ഷണം ശക്തമാക്കുകയും

കാടിറങ്ങുന്ന വന്യമൃഗങ്ങളെ ഫലപ്രദവും

ശാസ്ത്രീയവുമായ രീതിയിൽ തിരികെ വനത്തിലേക്ക്

സുരക്ഷിതമായി മടക്കി അയയ്ക്കുകയും ചെയ്തുവരുന്നുണ്ട്.
വന്യമൃഗങ്ങളുടെ സാന്നിദ്ധ്യം മുൻകൂറായി

അറിയിക്കുന്നതിനായി ഏർളി വാണിംഗ് സിസ്റ്റം
വനത്തിനോട് ചേർന്നുള്ള ജനവാസ മേഖലകളിൽ
നടപ്പാക്കിയിട്ടുണ്ട്.

ജനവാസമേഖലകളിലിറങ്ങി മനുഷ്യന്റെ ജീവനും

സ്വത്തിനും ഭീഷണി ഉയർത്തുന്ന കാട്ടുപന്നികളെ
ഉപാധികളോടെ ഇല്ലായ്മ ചെയ്യുന്നതിന് നിലവിൽ
ചീഫ് വൈൽഡ് ലൈഫ് വാർഡനിൽ നിക്ഷിപ്തമായ
അധികാരം തദ്ദേശ-സ്വയംഭരണ സ്ഥാപനങ്ങളുടെ

അദ്ധ്യക്ഷന്മാർക്കും സെക്രട്ടറിമാർക്കും ഡെലിഗേറ്റ്
ചെയ്തുകൊണ്ട് സർക്കാർ ഉത്തരവ് (സാധാ)
239/2022/വനം തീയതി 31-05-2022 നമ്പര്‍

ഉത്തരവ് പുറപ്പെടുവിച്ചിരുന്നു. ടി ഉത്തരവിന്റെ

കാലാവധി 28-05-2024 മുതല്‍ ഒരു വർഷത്തേക്കും

കൂടി ദീർഘിപ്പിച്ചുകൊണ്ട് സർക്കാർ ഉത്തരവ് (കൈ)
09/2024/വനം തീയതി 25-02-2024 പ്രകാരം

സർക്കാർ ഉത്തരവ് പുറപ്പെടുവിച്ചിട്ടുണ്ട്. ആയതിന്റെ

അടിസ്ഥാനത്തില്‍ പ്രിൻസിപ്പൽ ചീഫ് ഫോറസ്റ്റ്
കൺസർവേറ്റർ (വൈൽഡ് ലൈഫ്) & ചീഫ്
വൈൽഡ് ലൈഫ് വാർഡന്റെ 21-05-2024 ലെ
KFDHQ/3331/2021-CWW/WL11 നമ്പര്‍ ഉത്തരവ്

പ്രകാരം പ്രസ്തുത കാലാവധി ഒരു വർഷത്തേക്കുകൂടി

ദീർഘിപ്പിച്ചു ഉത്തരവായിട്ടുണ്ട്.

വനത്തിനുളളിൽ അനുയോജ്യ സ്ഥാനങ്ങളിൽ

കുളങ്ങൾ, ബ്രഷ് വുഡ് ചെക്ക് ഡാമുകൾ എന്നിവ
നിർമ്മിച്ച് വന്യമൃഗങ്ങൾക്ക് ജലലഭ്യത ഉറപ്പു

വരുത്തിയും, അക്കേഷ്യ, യൂക്കാലിപ്റ്റ്സ് മുതലായ
വിദേശയിനം വൃക്ഷത്തോട്ടങ്ങൾ മുറിച്ചു നീക്കി

ഫലവൃക്ഷങ്ങളുൾപ്പെടെയുള്ള തദ്ദേശീയ വൃക്ഷ

ഇനങ്ങൾ നട്ടുപിടിപ്പിച്ച് പാരിസ്ഥിതിക പുനഃസ്ഥാപനം

നടത്തി വന്യമൃഗങ്ങൾക്ക് ഭക്ഷ്യലഭ്യത ഉറപ്പ്

വരുത്തിയും അവ ജനവാസ മേഖലയിൽ ഇറങ്ങുന്നത്
കുറയ്ക്കാൻ നടപടികൾ സ്വീകരിച്ചുവരുന്നു.
വനത്തിനുള്ളിൽ താമസിക്കുന്ന ആദിവാസികളല്ലാത്ത

ആളുകളെ അവരുടെ സ്വയം സമ്മത പ്രകാരം
വനത്തിന് പുറത്തേക്ക് മാറ്റി പാർപ്പിക്കുന്നതിനുളള
നവകിരണം പദ്ധതി റീബിൽഡ് കേരള / കിഫ്ബി
സഹായത്തോടെ നടത്തിവരുന്നു. ടി പദ്ധതി പ്രകാരം
ടിയാളുകളുടെ സ്വകാര്യ സ്ഥലം യൂണിറ്റ്

അടിസ്ഥാനത്തില്‍ വില നിർണ്ണയിച്ച് സർക്കാരിലേക്ക്
ഏറ്റെടുക്കുന്നതുമൂലം മനുഷ്യ-വന്യമൃഗ സംഘർഷമുള്ള
സ്ഥലങ്ങളിൽ നിന്നും ടി ആളുകൾക്ക് സ്വയം

ഒഴിഞ്ഞുപോകുന്നതിനും മെച്ചപ്പെട്ട ജീവിത സാഹചര്യം
ഉണ്ടാകുന്നതിനും വഴിയൊരുക്കുന്നു. നവകിരണം

പദ്ധതി പ്രകാരം 783 അർഹതപ്പെട്ട കുടുംബങ്ങൾക്ക്
പാക്കേജ് പ്രകാരമുള്ള തുക നൽകി വനാന്തരങ്ങളിൽ
നിന്ന് മാറിപ്പോകുവാനുള്ള സാഹചര്യം ഒരുക്കിയിട്ടുണ്ട്.
ടി 783 അർഹത കുടുംബങ്ങളിൽ, 601 അർഹതപ്പെട്ട
കുടുംബങ്ങൾക്ക് പദ്ധതി തുക പൂർണ്ണമായും

നൽകുകയും (യൂണിറ്റ് ഒന്നിന് 15 ലക്ഷം രൂപ
നിരക്കിൽ) 182 അർഹതപ്പെട്ട കുടുംബങ്ങൾക്ക് ആദ്യ

ഗഢുവായ 7.5 ലക്ഷം വീതം ഇതിനകം

നൽകിയിട്ടുള്ളതാണ്. ഇപ്രകാരം നവകിരണം സ്വയം
സന്നദ്ധ പുനരധിവാസ പദ്ധതിയിലൂടെ 103.80
കോടി രൂപ (റിബിൽഡ് കേരള ഡെവലപ്പ്മെന്റ്
പദ്ധതി മുഖേന 79.575 കോടിയും, കിഫ്ബി ഫേസ് II
പദ്ധതി മുഖേന 24.225 കോടിയും) കുടുംബങ്ങൾക്ക്
നൽകിയിട്ടുള്ളതാണ്.
മനുഷ്യ-വന്യമൃഗ സംഘർഷം സംസ്ഥാന സവിശേഷ
ദുരന്തമായി പ്രഖ്യാപിച്ചു കൊണ്ട് സർക്കാർ

പുറപ്പെടുവിച്ച GO(MS) 04/24/ DMD dated 07-03-
2024 നമ്പർ ഉത്തരവിന്റെ വെളിച്ചത്തിൽ വനം വകുപ്പ്
ആസ്ഥാനത്ത് State Emergency Operation Centre
(SEOC)-യും ഡിവിഷൻ തലത്തിൽ Division
Emergency Operation Centre (DEOC) -യും
പ്രവർത്തനം ആരംഭിച്ചിട്ടുണ്ട്. മനുഷ്യ-വന്യമൃഗ
സംഘർഷം മൂലമുള്ള അടിയന്തര സാഹചര്യം

ലഘൂകരിക്കുന്നതിനും പ്രശ്നപരിഹാരത്തിനും ചീഫ്

വൈൽഡ്‌ലൈഫ് വാർഡനെ മനുഷ്യ-വന്യമൃഗ

സംഘർഷം കൈകാര്യം ചെയ്യുന്നതിനുള്ള നോഡൽ
ഓഫീസറായി നിയമിച്ചതിന്റെ അടിസ്ഥാനത്തിൽ

വനം വകുപ്പാസ്ഥാനത്ത് 24 മണിക്കൂറും

പ്രവർത്തിക്കുന്ന ഒരു കൺട്രോൾ റൂം

പ്രവർത്തിച്ചുവരുന്നു. മനുഷ്യ-വന്യമൃഗ സംഘർഷ

സാദ്ധ്യതയുളള പ്രദേശങ്ങളിൽ സമയാസമയം

ജനങ്ങൾക്ക് മുന്നറിയിപ്പ് നൽകുന്നതിന് വാട്സ്ആപ്പ്

ഗ്രൂപ്പുകൾ ഉൾപ്പെടെ ആധുനിക വിവര-വിനിമയ
സംവിധാനങ്ങൾ സജ്ജമാക്കിയിട്ടുണ്ട്. മനുഷ്യ-
വന്യമൃഗ സംഘർഷം ലഘൂകരിക്കുന്നതിനും

നാട്ടിലിറങ്ങിയ വന്യമൃഗങ്ങളെ കാട്ടിലേയ്ക്ക് തിരികെ
അയക്കുന്നതിനും റാപ്പിഡ് റെസ്പോൺസ് ടീമുകളുടെ
(ആര്‍.ആര്‍.റ്റി) സേവനം വിനിയോഗിച്ച് വരുന്നു.
സംസ്ഥാനത്ത് മനുഷ്യ-വന്യമൃഗ സംഘർഷം

ലഘൂകരിക്കുന്നതിന് സ്ഥിരവും താൽക്കാലികവുമായി
ഇരുപത്തിയെട്ട് റാപ്പിഡ് റെസ്പോൺസ് ടീമുകളാണ്
നിലവിൽ ഉളളത്. ആയവ നിലമ്പൂർ നോർത്ത്,
വയനാട്, പാലക്കാട്, കണ്ണൂര്‍, റാന്നി, കോഴിക്കോട്,
മണ്ണാർക്കാട്, പേപ്പാറ, കാസർഗോഡ്, കല്പറ്റ,
മലയാറ്റൂർ, മൂന്നാർ, പുനലൂർ, അട്ടപ്പാടി, പീരുമേട്,
പാലോട്, തെന്മല, എരുമേലി റെയിഞ്ചിലെ

വണ്ടൻപതാൽ, മാങ്കുളം റെയിഞ്ചിലെ കടലാർ,
കോതമംഗലം, പാലപ്പിളളി, കൊല്ലങ്കോട്, കാളികാവ്
റെയിഞ്ചിലെ കരുവാരക്കുണ്ട്, മാനന്തവാടി, കോന്നി-
എലിയറയ്ക്കൽ, ആലപ്പുഴ സിറ്റി, മറയൂർ, പട്ടിക്കാട്
എന്നിവിടങ്ങളിലും പ്രവർത്തിച്ചു വരുന്നു.

സെക്ഷൻ ഓഫീസർ

